
ABSTRAK 

 

Objektif kajian ini adalah untuk mengenalpasti pola taburan dan menentukan sejauh mana 

jarak dan parameter cuaca (suhu, halaju angin dan kelembapan) mempengaruhi serakan 

partikel terampai (PM10) di sekitar kilang simen Rawang; mengukur paras kosentrasi 

partikel ampaian secara mendatar; dan menilai pola partikel ampaian dan kaitannya 

dengan parameter cuaca tersebut. Data primer kajian diperoleh daripada kajian lapangan 

melalui pencerapan PM10, PM2.5, suhu, kelembapan, dan kelajuan angin di Rawang 

(kawasan kajian) dan Batang Kali (kawasan kawalan). Terdapat 11 lokasi pencerapan 

setiap satu di kawasan kajian dan kawasan kawalan. Analisis kajian menggunakan 

statistic deskriptif, ujian Kolerasi Spearman r, Regresi non-linear dan Regresi Pelbagai 

Stepwise. Hasil kajian mendapati jarak sangat mempengaruhi serakan partikel. Pola 

serakan partikel terampai di Rawang mempunyai hubungan yang berbeza-beza dengan 

parameter, iaitu hubungan sangat kuat antara jarak, dan dengan suhu, hubungan kuat 

dengan kelembapan, dan hubungan lemah dengan kelajuan angin. Sementara itu, Batang 

Kali menunjukkan hubungan yang berlainan dengan parameter iaitu hubungan kuat 

dengan jarak dan dengan suhu, hubungan sederhana dengan kelembapan, dan hubungan 

yang lemah dengan kelajuan angin. Ujian Regresi Pelbagai Stepwise menunjukkan faktor 

paling mempengaruhi kosentrasi PM10 dan PM2.5 di Rawang ialah jarak dan di Batang 

Kali ialah kelembapan. Kesimpulanya, faktor utama yang mempengaruhi serakan partikel 

terampai di kawasan kajian ialah jarak daripada kilang simen dan di kawasan kawalan 

ialah kelembapan. 

IMPACT OF CEMENT PLANT ON THE PRODUCTION OF PM10 

IN RAWANG, SELANGOR. 

 

 

ABSTRACT 

 

 

The objective of the study were to identify the distribution pattern of PM10 and to 

determine the extent of distance and weather parameters (temperature, wind velocity and 

moisture) in influencing its dispersion around the cement plant in Rawang; to measure 

suspended particle level horizontally; and to evaluate suspended particle pattern in 

relation to weather parameters. The study data were obtained from field measurement of 

PM10, PM2.5, temperature, humidity and wind velocity in Rawang (study side) and Batang 

Kali (control site). There were 11 observation locations each in study site and control site.  

The analysis was done using descriptive statistics, Spearman r correlation test, Non-linear 

regression and Stepwise multiple regression. The results showed that distance greatly 

influenced the dispersion. The dispersion pattern of suspended particles in Rawang is 

differed with parameters; very strong relationship with as well as temperature, strong 

relationship with humidity and weak relationship with wind velocity.  Meanwhile Batang 

Kali showed a different relationship with the parameters; strong relationship with 

distance as well as temperature; moderate relationship with humidity and weak 

relationship with wind velocity. The Stepwise multiple regression analysis in Rawang 

showed that the factor most affected the PM10 and PM2.5 in was distance, whereas in 

Batang Kali it was humidity. In conclusion, the main factor which influenced the 

dispersion of suspended particle in the study area was distance from the cement palnt, 

whereas in control site it was humidity.  

PENGENALAN 

 

 

 

1.1 Pendahuluan  

 

Pencemaran PM10 sering kali dikaitkan dengan pembuatan, pembangunan dan 

perindustrian. Sektor pembinaan di Malaysia berkembang maju sejak awal tahun 1980an 

lagi apabila ekonomi Malaysia mula menjurus kepada sektor perkhidmatan dan 

pembuatan. Perkembangan sektor perkhidmatan dan pembuatan ini telah merangsang 

kemajuan infrastruktur yang lebih baik dalam aktiviti perniagaan dan pengeluaran 

barangan. Dalam usaha mempelbagaikan kemajuan di Malaysia, sektor pembinaan turut 

mengalami perkembangan yang mantap misalnya pada tahun 2006, sektor pembinaan 

telah meningkat sebanyak 0.7% berikutan pelaksanaan sebahagian besar 880 projek baru 

dan meningkat kepada 5,644 projek pada tahun 2015 iaitu meningkat lebih 6 kali ganda 

dari tahun 2006 (CIDB, 2015). 


